
Ermənistanın Hindistanla silah sevdası hayların hələ də özünü hansı re-
allıqda gördüyünü dəqiqləşdirə bilməməsindən qaynaqlanır. İrəvan məsələni 
özünün müdafiə potensialının gücləndirilməsi kimi əsaslandırsa da, onun bu 
addımı, əslində, təhlükəsizlik konsepsiyası ilə real siyasi davranış arasındakı 
ziddiyyəti üzə çıxarır. Belə qənaət formalaşır ki, sülh gündəliyindən danışan 
Paşinyan hökumətinin paralel şəkildə hücum xarakterli aviasiya və yeni silah 
platformalarına yönəlməsi, Ermənistanın gələcək kursunu müəyyənləşdirən 
strateMi seçimdir. Proses ölkə daxilində də yeni xətti formalaşdırır. Bir tərəfdə 
regionda sabitliyə inteqrasiyanı nəzərdə tutan siyasi ritorika, digər tərəfdə isə 
həmin ritorikanı təkzib edən silahlanma xətti dayanır. Və ən əsası Ermənis-
tan öz siyasi xəttinə xəyanət edir. Nəticədə ortaya həm diplomatik, həm iqti-
sadi, həm də regional baxımdan cavabı açıq qalan sual çıxır ² Ermənistan 
sülh modelinə keçmək istəyən ölkədir, yoxsa köhnə təhlükəsizlik instinktləri-
ni yenidən canlandıran dövlət" 

(rmənistanın Hindistanla görünməmiş 
həcmdə – təxminən 3–4 milyard dollar 
dəyərində iri silah müqaviləsi barədə danı-
şıqları son mərhələyə çatdırıb və bu paket-
də əsas yeri Su-30MKI tipli çoxməqsədli 
qırıcılar tutur. Müxtəlif mənbələrdə 8–12 
ədəd Su-30MKI üçün təxminən 3 milyard 
dollarlıq çərçivə razılaşmasından bəhs edi-
lir, bəzi materiallarda isə sövdələşmənin 
ümumi həcmi digər sistemlərlə birlikdə 4 
milyard dollara çatır. Noyabrın 3-də (r-
mənistanın müdafiə naziri Suren Papik-
yan “hələlik Su-30MKI üzrə imzalanmış 
müqavilə yoxdur” deyərək xəbərləri təkzib 
etmişdi. Lakin bəllidir ki, İrəvan bu addı-
mı ötən ay Azərbaycanın Pakistan istehsalı 
olan 40 ədəd JF-17C Block-III qırıcı təy-
yarəsi almasına cavab tədbiri kimi atır.

Rusiya ilə münasibətlərdə yaranmış 
gərginlikdən sonra (rmənistan 2022–2023-
cü illərdə Hindistanla 1,5 milyard dollar-
dan çox dəyərə malik müdafiə müqavilələri 
imzalayıb. Siyahıya Pinaka reaktiv yaylım 
atəş sistemləri, ATAGS haubitsaları, Akaş 
hava hücumundan müdafiə sistemləri, 
ZADS tipli anti-PUA kompleksləri, Kon-
kurs tankəleyhinə raketləri və s. daxildir. 
Yəni Su-30MKI ətrafında müzakirə olunan 
3–4 milyardlıq yeni sövdələşmə, əslində, 
son üç ildə formalaşan Hindistan–(rmə-
nistan hərbi xəttinin kulminasiya nöqtə-
si kimi görünür və öz miqyası ilə əvvəlki 
müqavilələri kölgədə qoyur. (rmənistanın 

Hindistanla silah alveri keçmiş münaqişə 
psixologiyasının davamı təsiri bağışlayır. 

***
Nikol Paşinyanın 2018-ci ildə hakimiy-

yətə gəlişinə qədər (rmənistanın ümumi 
dövlət borcu təxminən 6,5–6,9 milyard dol-
lar intervalında idi. 2018-2024-cü illər ara-
sında isə bu rəqəm 12,8–13 milyard dollara 
çatıb. Yəni cəmi 6 il ərzində borc demək 
olar ki, iki dəfə artıb. Faizlə ifadə etsək, 
təxminən 90–100 faiz artım diapazonun-
dan danışmaq olar. Digər tərəfdən, borcun 
hDM-ə nisbəti 2018-ci ildə təqribən 55–56 
faiz civarında idi, pandemiya, müharibə və 
siyasi sarsıntılar fonunda 2020–2021-ci il-
lərdə 63 faizdən yuxarı səviyyəyə yüksəlib, 
daha sonra 2023–2024-cü illərdə təxminən 
50 faiz zolağına geri enib. Amma nominal 
həcmdə borcun kəskin artdığı faktdır və bu 
artımın səbəblərindən biri məhz müdafiə 
xərclərinin rekord səviyyələrə yüksəlməsi 
ilə bağlıdır.

Müdafiə xərclərinin dinamikası bu təs-
viri daha da konkretləşdirir. “Paşinyan təq-
vimi” ilə hesablasaq, 1-ci, yəni 2018-ci ildə 
(rmənistanın hərbi büdcəsi təqribən 513 
milyon dollar təşkil edirdi, 2023-cü ildə bu 
rəqəm 1,3 milyard dolları keçib, ötən il isə 
1,4 milyard dollara yaxınlaşıb. 2018-ci ildə 
245 milyard dram (təxminən 640 milyon 
dollar) olan müdafiə xərcləri bu il 667 mil-
yard drama (təxminən 1,74 milyard dollar) 

qədər yüksəlib və bu aralıq dörd-beş il ər-
zində hərbi xərcin dollar ifadəsində 1,1 mil-
yard artırıldığını göstərir. Beləliklə, İrəvan 
hər il daha böyük payı müdafiəyə yönəldir, 
halbuki ərazi ölçüsü, iqtisadi potensial və 
real təhlükəsizlik tələbləri bu cür sıçrayışlı 
militarizasiyanı izah etmir.

Burada sual yaranır: bu qədər silah (r-
mənistanı həqiqətən xarici təhlükələrdən 
sığorta edə bilirmi" Su-30MKI qırıcılarının 
gəlməsi üçün hava limanı infrastrukturu-
nun yenilənməsi, texniki xidmət bazasının 
qurulması, pilotların uzunmüddətli hazır-
lığı tələb olunur. Bu isə bir neçə milyard-
lıq müqavilədən əlavə, illərlə davam edən 
əlavə xərclər deməkdir. Həm də nəzərə al-
maq lazımdır ki, (rmənistan hava məkanını 
modern döyüş aviasiyası üçün real, inteqra-
siya olunmuş hava müdafiə şəbəkəsinə çe-
virə bilmir. Ona görə də bu tip silah müqa-
vilələri hərbi balansdan daha çox siyasi 
nümayiş e൵ekti yaradır. Yəni bu silahlar 
faktiki olaraq, dövlət borcunun artmasına 
gətirib çıxarır, amma (rmənistan cəmiy-
yəti həm fiskal təzyiq, həm də davam edən 
riskli geopolitik oyunların yükünü daşıyır. 
Qısaca, məqalənin əvvəlində deyilən fikri 
bir daha təsdiqləmək yerinə düşər. İrəvan 
istifadə etməyi bacarmadığı həmin “oyun-
caqları” Bakıya cavab görüntüsü yaratmaq 
üçün alıb.

***
Hindistanın öz motivləri isə ayrıca təh-

lil tələb edir. Yeni Dehli son illərdə “Make 
in India” çərçivəsində müdafiə sənayesini 
ixrac platformasına çevirmək xətti götürüb 
və 2024-cü maliyyə ilində müdafiə ixra-
cı 2,4 milyard dollar həddini keçib. Hədəf 
2029-cu ilədək qədər bu rəqəmi 500 mil-
yard rupi, yəni təxminən 5,8 milyard dollar 
səviyyəsinə çatdırmaqdır. Filippin, Vyet-
nam, İndoneziya kimi dövlətlərlə yanaşı, 
(rmənistan da bu yeni ixrac strategiyasının 
sınaq poliqonlarından birinə çevrilib. Bura-
da həm Rusiya bazarının zəifləməsi, həm 
Qərbin (rmənistana “siyasi sığorta” vermə-
si, həm də Hindistanın Pakistan–Türkiyə–
Azərbaycan xəttinə qarşı simvolik “geopo-
litik cavab” nümayiş etdirmək cəhdi hiss 
olunur. Lakin bu labirintdə vacib məqam 
odur ki, bu siyasət nə Cənubi Qafqazda 
sülhü möhkəmləndirir, nə də Hindistanın 
Avrasiya nəqliyyat şəbəkəsində dayanıqlı 
tərəfdaş obrazını gücləndirir. Dehli indiyə 
qədər tanımadığı regiona, heç əyləşmədiyi 
masaya göz dikib.

Cənubi Qafqaz hazırda yeni nəqliyyat 
koridorlarının kəsişdiyi, ABù, Türkiyə, 
Rusiya, İran, Aİ və Çin kimi oyunçuların 
diqqət mərkəzində olan regiondur. TRIPP, 
Orta Dəhliz, Beynəlxalq ùimal-Cənub 
Nəqliyyat Dəhlizi (İNSTC), Qara dəniz li-
manları, Trans-Xəzər dəmiryolu xətti – ha-
mısı eyni coğrafiyada bir-birini tamamla-
yan zəncir elementləridir. Belə bir məkanda 
silah ixracını diplomatik alətə çevirməklə 
İrəvan və Yeni Dehli mədəni körpülərin 

üzərindən barıt daşıyır. Halbuki Yeni Dehli 
üçün rasional model Azərbaycan, İran və 
Rusiya ilə nəqliyyat-logistika tərəfdaşlığı-
nı dərinləşdirmək, (rmənistanda isə sivil 
infrastruktur və iqtisadi modernizasiya la-
yihələrinə gələcəkdə sərmayə trendləri ya-
ratmaq olardı. 

İndiki templə (rmənistan müdafiə 
xərclərini bir neçə il ardıcıl 1,5–1,7 milyard 
dollar səviyyəsində saxlayarsa, borcun no-
minal həcmi, çox güman ki, 15 milyard 
dollar həddinə yaxınlaşacaq və borc/hDM 
nisbəti yenidən 60 faiz zolağına çıxacaq. 
Əksinə, həmin vəsaitlərin sülh sazişinin 
icrasına, sərhəd rayonlarında infrastruktu-
run yenilənməsinə, regiondaxili ticarətə və 
nəqliyyat-kommunikasiya xətlərinə yönəl-
dilməsi (rmənistan iqtisadiyyatının hDM 
artım tempinə bilavasitə təsir göstərə bilər-
di. 

Reallıq ondan xəbər verir ki, (rmənis-
tan bu gün iki model arasında seçim edir: 
ya borc hesabına alınan silahlarla özünü 
kağız üzərində “güclü orduya malik ölkə” 
kimi təqdim etmək, ya da həmin borcu re-
giondaxili əməkdaşlıq, nəqliyyat dəhlizləri 
və sülh gündəliyinin maliyyələşdirilməsi 
üçün istifadə edən dövlətə çevrilmək. Bi-
rinci yol siyasi ritorika üçün əlverişlidir, 
amma uzun illər boyu (rmənistan cəmiy-
yətini borc ödənişlərinə və hərbi risklərin 
kölgəsinə məhkum edir. İkinci yol isə həm 

Bakı–İrəvan sülhünün məzmununu real 
iqtisadi qazanclarla doldurur, həm də Hin-
distan kimi üçüncü ölkələrə bu coğrafiyada 
sivil, iqtisadi əsaslı iştirak imkanı açır.

Hindistanla (rmənistan arasında mü-
zakirə edilən 3,5–4 milyard dollarlıq silah 
müqaviləsi Cənubi Qafqazın gələcək onil-
liklərdə hansı model üzrə inkişaf edəcəyini 
müəyyən edə bilər. Ya region geoiqtisadi 
dəhlizlərin, sülh və inteqrasiyanın platfor-
masına çevriləcək, ya da silah müqavilələri 
vasitəsilə qlobal rəqabətin yeni cəbhə xətti 
kimi yenidən dizayn olunacaq. Və burada 
qərar verən təkcə (rmənistan və Hindistan 
deyil – Azərbaycan da öz tranzit imkanla-
rı, diplomatik çəkisi və sülh gündəliyi ilə 
bu oyunun qaydalarını formalaşdıran əsas 
oyunçulardan biridir. Yeni Dehlinin əlinə 
elə bir fürsət düşüb ki... Hindistan həm cibi-
ni doldurur, həm də Pakistanla olan ədavə-
tinin acığını çıxmağa çalışır. (rmənistan 
da, öz növbəsində, Bakı ilə silah yarışında 
önə keçməyə səy göstərir. İrəvanın bəslədi-
yi mənasız ambisiya Cənubi Qafqazı yeni-
dən köhnə psixologiyanın orbitinə qaytarır. 
Amma unudulan odur ki, region artıq o 
deyil. Burada oyunun nəticəsini silahı çox 
olan yox, gəldiyi yeri və gedəcək istiqaməti 
dəqiq bilən tərəf müəyyənləşdirir.

7aFir SA',QO9
;Q

ENVSHrW rΩ\i
Tural İSMAYILOV,
siyasi şərhçi

Belə bir müqavilə, əgər reallaşarsa, 
ölkənin maliyyə öhdəliklərini ağırlaşdıra-
caq, borcun gələcək xidmət yükünü artıra-
caq və büdcə xərclərində ciddi disbalansa 
gətirəcək. Sosial xərclər, infrastruktur la-
yihələri, təhsil və səhiyyənin maliyyələşdi-
rilməsi azalacaq – çünki borcun faiz və əsas 
məbləğ ödənişləri öncəlik götürüləcək. 

Silahlanmaya yönələn xərclər həm 
də regionda sülh prosesinə mənfi siqnal 
göndərir. Hazırda sülh danışıqları gedirsə, 
silahlanma planları həmin dialoqun eti-
mad atmosferinə kölgə sala bilər. Belə bir 
addım, görünən odur ki, yalnız qısamüd-
dətli “güc mesajı”dır – uzun müddətdə isə 
(rmənistanın iqtisadi dayanıqlılığını və 
sosial rifahını sarsıda bilər.

Hazırda regionda sülhə və dialoqa 
meylli addımlar vacibdir. Hərbi xərc-
lər və silah müqavilələri isə bu prosesə 
mane olur. (rmənistanın silah alışı planı, 
xüsusən də belə böyük məbləğə hesab-
lanmışsa, sülhə getmək əvəzinə, eskala-
siyaya yönəlik mesajdır. Bu cür addımlar 
beynəlxalq aləmdə (rmənistanın sülh 
tərəfdarı deyil, silah tərəfdarı kimi baxıl-
masına səbəb olur. Diplomatik imic üçün 
bu, ciddi riskdir. Bundan əlavə, belə bir 
müqavilə sosial risklərlə yanaşı, siyasi 
riskləri də artırır. Borc yükü artanda, hö-

kumət üçün sosial problemləri aradan qal-
dırmaq daha çətin olur. Bu isə uzunmüd-
dətli sabitliyi təhdid edir.

Beləliklə, silahlanma planları ilə sülh 
gündəliyinin eyni anda aparılması – həm 
daxildə, həm regionda – etimad və balan-
sın pozulmasına aparan ziddiyyətli stra-
tegiyadır. (yni zamanda silah müqaviləsi 
bölgədə təlatümü dərinləşdirir. Regionun 
sülhə və sabitliyə ehtiyacı var – ancaq bu 
ehtiyac silahlanma ilə yox, dialoq, iqtisadi 
investisiya və sosial siyasətlə təmin oluna 
bilər.

Əgər (rmənistan hökuməti prioritet-
lərini düzgün qiymətləndirərsə – borcu 
idarə edə, silah xərclərini azaltmaqla, 
sosial, iqtisadi və infrastruktur inkişafına 
yönəlsə – bu, həm ölkə üçün, həm regi-
on üçün uğurlu strategiya olar. Amma 
davamlı borclanma, silahlanma və sülh 
dialoquna zidd siyasət həm (rmənistanın 
gələcəyini təhlükəyə atır, həm də regionda 
sabitliyi sarsıda bilər.

Sülh ritorikası arxasında silah ehtirası

Bakıda TDT-nin Media Forumu

Noyabrın 27-də Bakıda keçirilən 
Türk Dövlətləri Təşkilatının Media 
Forumu çərçivəsində “Müasir dövrdə 
artan qlobal informasiya təhdidlərinə 
qarşı dayanıqlı və preventiv addım-
lar: Türk dövlətlərinin media ekosis-
temi nümunəsində” mövzusuna həsr 
olunmuş panel sessiya təşkil edilib.

Türkdilli dövlətlərin media və kommu-
nikasiya sahəsində əməkdaşlığını möhkəm-
ləndirmək məqsədilə keçirilən forumun 
panel müzakirəsinə “AneZZ” beynəlxalq 
televiziya kanalının icraçı direktoru Rüfət 
Həmzəyev moderatorluq edib.

Paneldə çıxış edən Medianın İnkişafı 
Agentliyinin İcraçı direktorunun müavini 
Natiq Məmmədli bildirib ki, media yaran-
dığı gündən təhdidlər və təqiblərlə birgə 
formalaşıb. Medianın peşəkarlığı bu təh-
didlər şəraitində böyüməsi və sağ qalması-
dır. O qeyd edib ki, süni intellekt əsaslı feyk 
xəbərlərin çoxalması medianın fəaliyyətin-
də təhdidedici amillərdən biridir.

N.Məmmədli diqqətə çatdırıb ki, son 
illər ölkəmizin informasiya məkanına olan 
çoxsaylı təhdidlərin qarşısını almaq üçün 
hüquqi müstəvidə işlər yekunlaşıb: “Media 
haqqında” Qanun informasiya məkanının 
qorunması üçün hüquqi qalxan rolunu oy-

nayır. Biz bunun ilkin təzahürlərini görü-
rük. İnsanların texnoloji bilikləri artdıqca 
və media savadlılığı yüksəldikcə, onların 
təbliğatın təsirinə düşməsinin qarşısı alı-
nır”, - deyə o əlavə edib.

Qazaxıstan Respublikasının “Xabar” 
agentliyinin sədrinin müavini Dauletxan 
Jiyenkulov bildirib ki, dezinformasiyanın 
yayılmasının əsas məqsədi cəmiyyətdə for-
malaşan fikir və rəylərə təsir göstərmək, 
ictimai qavrayışı manipulyasiya etməkdir. 
O sonda əlavə edib ki, ümumiyyətlə, dezin-
formasiya olduqca təhlükəli bir vəziyyətdir 
və dövlətlərin informasiya təhlükəsizliyinə, 
ictimai sabitliyinə və qərarvermə proseslə-
rinə ciddi təsir göstərir.

Qırğız Respublikasının Mədəniyyət, 
İnformasiya və Gənclər Siyasəti Nazirli-
yinin İnformasiya siyasəti departamentinin 
baş mütəxəssisi Zarina Kalmuratovanın 
fikrincə, media savadlılığı düzgün məlu-
matı yanlışdan ayırmaqla məhdudlaşmır. 
Buraya, həmçinin biz nəyi yayırıq, tənqid 
əsasında düşünə bilirikmi, məlumatı bizə 
təqdim edilən şəkildə uduruq, yoxsa başqa 
tərəfdən yanaşırıq kimi məsələlər də daxil-
dir. İnformasiyanı həzm etməyi bacarmaq 
lazımdır. O bildirib ki, bu gün rəqəmsal 
media savadlılığı, süni intellektin təsiri və 
informasiya təhlükəsizliyi xüsusi önəm 

daşıyır. Məhz buna görə də TDT-nin işçi 
qrupu media savadlılığının artırılmasını 
öz fəaliyyət planına daxil edib. Bu addım 
heç də təsadüfi deyil və müasir informasiya 
mühitinin çağırışlarına cavab verir.

Türkiyənin ölkəmizdəki səfirliyinin 
mətbuat müşaviri Alptekin Cihangir İşbilir 
deyib ki, bəzən saxta xəbərlər və manipul-
yativ məlumatlar yalnız gündəlik informa-
siya axınında deyil, hətta müxtəlif “komplo 
nəzəriyyələrinin” yazılmasında da istifadə 
olunur. Bu gün informasiya dövrü elə bir 
mərhələyə gəlib çatıb ki, artıq peyk və kos-
mik texnologiyalar media ekosisteminin 
ayrılmaz hissəsinə çevrilib.

Müşavirin sözlərinə görə, media hər bir 
ölkə üçün son dərəcə strateji sahədir. Döv-
lətlərin fikirlərini, mövqelərini, dünyaya 
mesajlarını çatdıran məhz mediadır. Buna 
görə də həm texnoloji, həm peşəkar, həm 
də institusional baxımdan güclü media eko-
sistemi formalaşdırmaq milli təhlükəsizlik 
məsələsinə çevrilib.

ùimali Kipr Türk Cümhuriyyətinin 
xarici işlər nazirinin müavini Mustafa La-
kadamyalı isə fikirlərini bu cür ifadə edib: 
“Bizim dövlətimiz 40 ildir mövcuddur və 
müxtəlif təşkilatlarda təmsil olunmuşuq. 
Tarixə nəzər salsaq deyə bilərik ki, yanlış 
informasiya, əslində, hər birimizin üzləşdi-

yi problemə çevrilib. Təşkilata üzv olduq-
dan sonra özümüzü daha güclü hiss etdik. 
Biz bu təşkilat vasitəsilə daha güclü ola 
bilərik. Türk dünyası üçün çox işlər görə 
bilərik. Biz hələ istədiyimiz səviyyəyə çat-
mamışıq”.

Müzakirələr zamanı iştirakçılar qlobal 
informasiya risklərinin sürətlə artması, de-
zinformasiya kampaniyalarının sərhədləri 
aşan şəkildə yayılması fonunda Türk döv-
lətlərinin media ekosistemində dayanıq-
lılığın gücləndirilməsinin strateji zərurətə 
çevrildiyini vurğulayıblar. 

Diqqətə çatdırılıb ki, ortaq tarixi-mə-
dəni bağlara malik Türk dövlətləri arasında 
media sahəsində əməkdaşlığın dərinləş-
dirilməsi, vahid media standartlarının for-
malaşdırılması və qarşılıqlı təcrübə müba-
diləsinin təşviqi müasir çağırışlara adekvat 
reaksiya verilməsi baxımından xüsusilə 
vacibdir.

***
Media Forumu çərçivəsində “Rəqəmsal 

media mühitində TDT-yə üzv dövlətlərin 
qarşılıqlı əməkdaşlıq imkanları” mövzu-
sunda ikinci panel sessiya təşkil edilib.

CBC telekanalının baş redaktoru (l-
mira Musazadənin moderatorluğu ilə ke-
çirilən panel sessiyada Medianın İnkişafı 

Agentliyinin Müşahidə ùurasının üzvü, 
Milli Məclisin deputatı Sevil Mikayılova, 
“Qazaxıstan” Respublika Teleradio Korpo-
rasiyası Səhmdar Cəmiyyətinin “Balapan” 
telekanalının direktoru Makpal Ukenova, 
Türkiyənin ölkəmizdəki səfirliyinin mət-
buat müşaviri Alptekin Cihangir İşbilir, 
Özbəkistan Respublikası Prezidentinin 
Administrasiyası yanında Kütləvi İnfor-
masiya Vasitələri üçün Məzmunun İsteh-
salı Mərkəzinin departament rəhbəri Tohir 
Umarov çıxış edərək rəqəmsal media mü-
hitində əməkdaşlıq mexanizmlərinin for-
malaşdırılması, birgə kontent istehsalının 
təşviqi, informasiya mübadiləsinin geniş-
ləndirilməsi ilə bağlı fikirlərini bölüşüblər.

Paneldə vurğulanıb ki, rəqəmsal infor-
masiya mühitində sürətlə baş verən dəyi-
şikliklər TDT ölkələri arasında daha çevik 
və qarşılıqlı etimada əsaslanan əməkdaşlıq 
platformalarının qurulmasını zəruri edir. 
Qeyd olunub ki, ortaq rəqəmsal layihələ-
rin icrası, informasiya axınının operativ 
idarə edilməsi və media qurumları arasında 
əlaqələrin möhkəmləndirilməsi üzv dövlət-
lərin kommunikasiya imkanlarını genişlən-
dirə, regionda vahid və dinamik media mə-
kanının formalaşmasına şərait yarada bilər.

